
EBIGOBERERWA:
¢ Ddamu ebibuuzo bina (4) mu lupapula luno

1. Ekitundu kyowangaaliramu mulina ekizibu kyokutindigga eggendo nga mugenda ku
ssomero eriri ewala olwensonga nti obusomero obuli Ku kyalo tebutuukana
namutindo.era tebusaana kusomesezaamu mwana.mu butuufu busaana kuggalwa.

a). Ggwe ng'omuyizi nnyonyola ebintu ebyenkizo ebitalina kubula Ku ssomero nemigaso

gyabyo ebibaleetera okutindigga eggendo okugenda Ku ssomero eriri ebweya

b). Menya ebika bya Bantu kkumi abasangibwa ku ssomero nemirimu gyabwe mu liri

eritwalibwa okuba Ku mutindo ogwawaggulu.

c). Nnyonyola ebintu ebitera okukolebwa mu ssomero lyammwe buli lunaku ebitakolebwa

mu busomero obuli Ku kyalo kyammwe.

2. Omwana kuva buto ngalina okulabirirwa obulungi okusobola okukula nga
tawanyiziddwa ndwadde nokweyagaza omuzadde

--------------

4 e m
a,). Laga endwadde ezirabika nga zeziruma omwana ali Ku ndiri mu kiragibwa ekyo atenga
zitera nokukwata abaana mu kitundu kye wammwe. (obubonero 05)

b). Bintu ki gwe byolaba nga bye biviiridde endwadde ezo zoolaze waggulu.(Obubonero 05)
c). Omuzadde atasobola Ku twala mwana mu ddwaliro nnyonnyola eddagala egganda lya
yinza okuwa omwana endwadde ezimuluma ne ziwona. (Obubonero 07



d) Laga ebintu omuzadde byalina okukola okwewaza abaana okufuna endwadde.
(Obubonero 08)
3.weetegereze ekifaananyi ekyo wansi oddemu ebibuuzo ebikubuuziddwa. Omusomesawo
yazadde omwanawe kyokka akaaba nnyo n’amulemesa okubaako omulimu gw’akola naye
omwana oyo bwe bamuyimbira obuyimba asirika era n’ataddamu kukaaba era
mukaziwattu nnyina n’akakkalabya bulungi emirimu gye.
Ggwe nga omuyizi gw’asomesa muwe ekirabo ekimukulisa okuzaala omwana nga kya
kumuyiiyizaayo kayimba kanaasirisanga ebbujje lye eryo lireme kumulemesa mirimu gye
(Obubonero 25)




4.

Ekifaananyi ekyo waggulu kyetegereze bulungi oddemu ebibuuzo ebikubuuziddwa
a) Mikolo ki gy’olowooza omuntu kwe yaliyambalidde ennyambala eyo? (Obubonero 05)
b) Menya ebintu eby’enjawulo ebiri ku kyambalo ky’abaami abo. (Obubonero 05)
c) Migaso ki egiri mu kwamabala ekyambalo ekyo? (Obubonero 05)
d) Wandiikayo emboozi mu bufuze ya bigambo 50 ekwata ku kyamabalo ekyo waggulu
(obubonero 10)

tunuulira ekifaananyi ekyo waggulu nkaliriza n’oluvannyuma oddemu ebibuuzo.
a) Weetegereze ekifaananyi ekyo owe amannya ebintu eby’enjawulo by’olaba mu
kifaananyi ne ku mukyala oyo. (Obubonero 15)
b) Ekyambalo ekyo kikoleddwa mu ki? (Obubonero 02)
c) Mugaso ki oguli mu ekyo ky’owadde waggulu ekyambalo mwe kikolebwa?
(Obubonero 03)
d) Laga ebintu eby’enjawulo ebyeyambisibwa okukola ekyo ky’owadde waggulu.
(Obubonero 05)



6. Soma ekitundu kino oluvannyuma oddemu ekibuuzo.

Olwatuuka nga wabaawo omukyala Byampuna eyali olubuto, ng’azaala omwanawe
omuwala, Ndibalwanya, omwana olwali okuva mu lubuto teyakaaba naye yayogererawo,
n’abuuza nnyina nti; “maama, nsale magezi ki okuyita obulungi mu nsi eno? nnyina
n’amugamba nti, “mwana wante, sirika.” Byampuna yasirikirawo era teyaddamu kwogera.
Yakulira ddala n’abeera mwana mulungi nnyo mu ndabika naye eky’okusaalirwa bweyatuula
mu kiseera w’asuubirwa okwogera, nga tayogera.

Yakulira ddala bwatyo nga tayogera kyokka nga muwala mulungi nnyo. Bweyatuuka
okufumbirwa, Kabaka Mukwenda n’amwegomba, abantu nebamugamba nti Byampuna
tayogera era nebamulabula obutamuwasa naye olw’obulungi bwe, Kabaka yalemerako
n‘amuwasa, n’amugatta ku bakazi ababiri beyalina. Abakazi abo baali tebamuzaaliranga
mwana muwala era nga yasuubiza nti alimuzaaliira omwana omulenzi alimuwa ebyobugagga
ebingi. Byampuna yafuna olubuto mu kiseera kye kimu ne muggyawe Lulikya era
bwebaatuka okuzaala nebaazaala mu kiseera ky’ekimu mu lubiri. Ba mulerwa babiri
b’ebaabazaalisa. Muggya wa Byampuna yazaala mwana muwala ate ye Byampuna n’azaala
omulenzi.

Muggyawe yateesa ne bamulerwa bawe Byampuna omuwala, bagambe nti ye yazadde
mulenzi era bwebaakola. Buli omu yatandikanga okuyonsa omwana wa munne era
muggyawe n’abeera muganzi nnyo. Waayitawo omwezi gumu nga bakola omukolo
ogw’okwebaza Katonda okubawa abaana era Kabaka abazaanabe n’abantu bangi
bakunpaanye. Byampuna n’ayogera mu ddoboozi ery’omwanguka nti.

“Nkooye okuyonsa omwana wa Lulikya. Olwaleero nsazeewo mbategeeze nti
Lukiya ne ba mulerwa balimbe, nebawannyisa abaana era nnyabo nkusaba, mpa omwana
wange”

Kabaka yasanyukira nnyo Byampuna, n’amuwa ebyobugagga bingi okuva ku lunaku
olwo teyaddamu kubeera kassiru era Kabaka n’amuwasa empeta. Wano we waava olugero
lwa Baganda olugamba nti, boogeza essiru baayogeza muka Mukwenda.

Ebibuuzo.

1. (a) Leetayo omutwe ogusaanira ekitundu kino (obubonero 04)
(b) Leetayo ekintu kimu kimu ky’otegedde ku bantu bano wammanga. (obubonero 08)
(i) Ndibalwanya
(ii) Mukwenda
(iii) Lulikya.
(iv) Byampuna

(c) Kyakuyiga ki ky’ofunyeemu mu kitundu kino? (obubonero 02)

(d) Olowooza kiki ekyasanyusa Kabaka? (obubonero 02)

(e) Leetayo olugero lumu okuva mu kitundu kino (obubonero 02)

(f) Leetayo amannya ga lukale abiri ng’ogaggya mu kitundu kino (obubonero 02)

